	
	Հայաստանի Հանրապետության կառավարության 2021 թվականի մայիսի 6-ի N 726-Ա որոշման մեջ փոփոխություններ կատարելու մասին  ՀՀ կառավարության որոշման նախագծի հիմնավորում

	1.

	Անհրաժեշտությունը

	
	Նախագծի մշակումը պայմանավորված է  Հայաստանի Հանրապետության կառավարության 2021 թվականի մայիսի 6-ի N 726-Ա որոշմամբ (այսուհետ՝ Որոշում) հաստատված  Հավելվածի՝ նվիրատվության ենթակա բնակելի տարածքների ցանկում նշված նվիրառուներից մեկի մահվամբ, ինչն էլ առաջացրել է նույն հասցեի մյուս նվիրառուների հետ պայմանագիր կնքելու անհնարինություն:

	2.

	Ընթացիկ իրավիճակը և  խնդիրները  

	 
	Տարածքային կառավարման և ենթակառուցվածքների նախարարության Պետական գույքի կառավարման կոմիտե (այսուհետ` Կոմիտե) է մուտքագրվել  ՀՀ Արագածոտնի մարզի Աշտարակ քաղաքի Գիտավան ՌՖԷԻ 9-րդ շենքի թիվ 16 բնակարանի բնակիչ՝ Կարմեն Վաղարշակի Պետրոսյանի դիմումը, որով վերջինս խնդրել է Որոշմամբ հաստատված՝ իր բնակության վերոնշյալ հասցեի նվիրառուներից հանել Ավետիս Ալֆրեդի Պետրոսյանին վերաբերվող տվյալները, քանի որ վերջինս մահացել է, ինչի հետ կապված Կարմեն Պետրոսյանը Կոմիտե է ներկայացրել Ավետիս Պետրոսյանի (ծնված՝ 07.10.1991թ-ին) մահվան վերաբերյալ թիվ ԲԱ887559 վկայականը՝ ՔԿԱԳ գործակալության կողմից 08.08.2024թ-ին տրված:
Կարմեն Պետրոսյանը հայտնել է, որ իր որդին Ավետիս Ալֆրեդի Պետրոսյանը 2016 թվականին աշխատանք փնտրելու պատրվակով մեկնել է ՌԴ և այլևս չի վերադարձել, վերջինիս բնակության վայրն անհայտ է եղել, ընտանիքի անդամները ոչ մի տեղեկություն վերջինիս մասին չեն ունեցել, և ՀՀ Արագածոտնի մարզի ընդհանուր իրավասության դատարանի թիվ ԱՐԱԴ/2187/02/21 քաղաքացիական գործով 15.10.2021թ-ին կայացրած և 16.11.2021թ-ին օրինական ուժի մեջ մտած վճռի համաձայն՝ Ավետիս Ալֆրեդի Պետրոսյանը ճանաչվել է անհայտ բացակայող:  
Միաժամանակ, Կարմեն Պետրոսյանը Ավետիս Պետրոսյանի մահվան վկայականից բացի Կոմիտե է ներկայացրել նաև ՀՀ Արագածոտնի մարզի առաջին ատյանի ընդհանուր իրավասության դատարանի 24.06.2024թ-ի քաղաքացիական գործի թիվ ԱՐԱԴ/0143/02/24 վճիռը, որի համաձայն՝ Ավետիս Ալֆրեդի Պետրոսյանին մահացած ճանաչելու մասին պահանջը բավարարվել է:
Ելնելով վերոգրյալից՝ Որոշման հիմքով՝ ՀՀ Արագածոտնի մարզի Աշտարակ քաղաքի Գիտավան ՌՖԷԻ 9-րդ շենքի թիվ 16 բնակարանը՝ 34.5 ք/մ, 24.9 ք/մ, 3.13 ք/մ մակերեսներով Կարմեն Վաղարշակի, Մարիամ Ալֆրեդի Պետրոսյաններին, որպես նվիրատվություն հանձնելու՝ վերջիններիս հետ օրենսդրությամբ սահմանված կարգով պայմանագիր կնքելու հնարավորության համար մշակվել է սույն ՀՀ կառավարության որոշման նախագիծը: 
[bookmark: _GoBack]Միաժամանակ, Որոշման 4-րդ կետում նվիրառուների հետ պայմանագիր կնքելու հնարավորության համար փոփոխվել է նաև Որոշմամբ սահմանված ժամկետը՝ այն սահմանելով մինչև 2025 թվականի չորրորդ եռամսյակի առաջին տասնօրյակ ժամանակահատվածը:
Նախագծով առաջարկվում է՝  Որոշման Հավելվածի 14-րդ կետից հանել Ավետիս Ալֆրեդի Պետրոսյանի վերաբերյալ տվյալները՝ մյուս նվիրառուների հետ սահմանված կարգով պայմանագիր կնքելու ժամկետի երկարաձգմամբ:     

	3.

	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների լուծումը։

	4.
	Կարգավորման նպատակը և բնույթը 

	
	Բնակելի տարածքների նվիրատվության գործընթացի ապահովում: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Պետական գույքի կառավարման կոմիտեի կողմից: 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 


	
	Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 97-րդ կետի պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։








